
Efni: Svarbréf vegna stúku við félagssvæði HK 

Kæra Sandra.

Viljayfirlýsing vegna stúkumannvirkis við Kórinn var undirritað 2013 og því löngu tímabært 
að Kópavogsbær standi við þær væntingar sem íbúar hafa haft frá þeim tíma. Með nýrri stúku 
og keppnisvelli lýkur mikilvægri uppbyggingu á heildstæðu íþróttasvæði við Kórinn til 
hagsbóta fyrir Kópavogsbúa. 

Undirbúningsferlið tekur tíma og mikilvægt að vanda til verka enda miklum fjármunum varið 
í verkefnið. Á öllum stigum verður gætt að hagsmunum íbúa og bæjarsjóðs ásamt því sem 
samráð verður haft áfram við HK.
Bréf framkvæmdastjóra HK dags. 25. febrúar 2025, þar sem lýst er yfir vonbrigðum vegna 
skorti á samráði, kom undirritaðri í opna skjöldu. Svo virðist sem ákveðins misskilnings gæti 
um skipulagsferlið á verkefni af þessari stærðargráðu. 
Gróflega er ferill málsins eftirfarandi:

Í maí 2021 var vinnuteymi skipað með það markmið að rýna þarfir HK og bæjarins og leggja 
til sviðsmyndir. Teymið var skipað tveimur fulltrúum HK; Einari H. Tómassyni og Pétri Erni 
Magnússyni, ásamt tveimur starfsmönnum Kópavogsbæjar; Gunnari Guðmundssyni, 
deildarstjóra íþróttadeildar og Smára Smárasyni, arkitekt á skipulagsdeild.

Í júní 2023 skilaði teymið greinagerð  með þremur sviðsmyndum sem allar byggðu á 
þarfagreiningu vinnuteymisins þ.m.t. þarfagreiningu HK.
Í kjölfarið óskaði bæjarráð eftir umsögn byggða á sviðsmynd 1.  Umsagnarbeiðni var send 
sviðsstjóra umhverfissviðs, menntasviðs ásamt ósk um kostnaðaráætlun fjármálasviðs. 

Í febrúar 2025  var umsögn sviðstjóra umhverfissviðs og menntasviðs lagt fram í bæjarráði 
þar sem ferill málsins er rakinn. Samhliða var lögð fram gróf kostnaðaráætlun á verkefninu 
(frumhönnun) þar sem leitað var ráðgjafa hjá arkitekt, burðarþolshönnun auk þess sem 
prufuholur voru teknar á svæðinu. 

Nú liggur fyrir frumhönnun á sviðsmynd 1 og hefur bæjarráð veitt heimild að unnið verður 
áfram með verkefnið.  Næstu skref eru þá að hefja vinnu við for- og verkhönnun áður en 
framkvæmdir geta hafist. Í þessu samhengi er mikilvægt að hafa í huga að bæjarráð hefur það 
hlutverk að ráðstafa fjármunum bæjarins og veita heimild til að vinna áfram að verkefnum. 

Án heimildar bæjarráðs hefði ekki verið hægt að halda áfram með verkefnið. Frekari samráð 
við hagaðila er því ávallt haft þegar heimild liggur fyrir í verkefni sem þetta. 

Líkt og að framan greinir kom HK að undirbúningi verkefnisins með tveimur fulltrúum í 
vinnuteymi þess. Hönnun á mannvirkinu byggir því á þarfagreiningu HK.

Þá er því haldið fram að félagið hafi ekki fengið viðunandi viðbrögð frá Kópavogsbæ. 
Forsvarsmenn HK hafa verið í samskiptum við starfsmenn Kópavogsbæjar og fengið þau svör 
að haft verði samband við félagið og forsvarsmenn þess boðaðir á fund þegar bæjarráð hefur 
tekið fyrir framangreinda umsögn sviðsstjóra og veitt heimild byggða á frumhönnun og grófu 
kostnaðarmati. 

Í kjölfar heimildar bæjarráðs óskuðu starfsmenn Kópavogsbæjar eftir fundi með 
forsvarsmönnum HK til að ræða áframhald verkefnisins, líkt og búið var að lofa.
Það hefur ávallt verið markmið Kópavogsbæjar að eiga gott samráð við HK um uppbyggingu 
stúkunnar og svo verður áfram. 

Ég bið þig góðfúslega að senda  bréf þetta á alla stjórnarmenn í aðalstjórn HK.

Virðingarfyllst,

________________________
Ásdís Kristjánsdóttir

bæjarstjóri

